
MAFI LIBATKAN 10T TARIK TENAGA MUDA DALAM PERTANIAN

Kuala Lumpur: Menjenamakan semuta agromakanan dengan pertanian moden merupakan antara
usaha Kementerian Pertanian dan Industri Makanan {(Mafi) menggalakkan pembabitan bakat muda
dalam sektor pertanian.

Timbalan Menteri berkenaan Datuk Seri Ahmad Hamzah berkata, ia termasuk membabitkan
mekanisasi, automasi dan Internet benda ({loT) bagi meningkatkan pengeluaran sekali gus
meningkatkan pendapatan.

"Selain itu, mewujudkan sumber tenaga industri yang optimum melalui pengintegrasian siswazah dan
pekerjaan sebenar dengan latihan amali dan perantisan," katanya pada sesi soal jawab persidangan
Dewan Rakyat di sini, hariini.

Beliau menjawab soalan Datuk Mohd Salim Sharif {BN-Jempol) yang meminta Mafi menyatakan pelan
strategik untuk meremajakan sektor pertanian supaya dapat menarik minat generasi belia dan
melahirkan lebih ramai usahawan tani muda.

Ahmad berkata menyedari golongan muda lebih terbuka menerima teknologi terutama dalam era
IR4.0, kementerian merancang membangunkan tenaga kerja berkemahiran tinggi dalam sektor
pertanian.



Beliau berkata antara pelan tindakan yang dirancang ialah membangunkan pangkalan data tenaga
kerja bagi tujuan data analitik untuk perancangan tenaga kerja dan menggalakkan serta memudah
cara universiti dan pakar tempatan untuk menerima pakai program latihan yang holistik.

"Selain itu, ia juga termasuk membangunkan modal insan dan kepakaran untuk menyokong
pelaksanaan teknologi baharu; menyediakan platform biasiswa dalam bidang agromakanan dan
menaik taraf pusat latihan agromakanan dan universiti dengan kemudahan dan kelengkapan moden
ICT dan rangkaian," katanya.

Beliau berkata langkah lain ialah membangunkan program peralihan untuk siswazah bukan pertanian
bagi yang berminat untuk menceburi sektor agromakanan; dan melatih serta menggaji siswazah
Pendidikan dan Latihan Teknikal dan Vokasional (TVET) sebagai ejen pemindahan teknologi.

Mafi juga turut meneruskan pelaksanaan Program Agropreneur Muda yang terbukti berjaya
membantu golongan muda dalam bidang pertanian melalui bantuan geran, pinjaman dan latihan,
katanya.

Sudah masanya hapuskan penguasaan kartel

—

Utusan Malaysia, Malaysia

Sudah masanya
hapuskan
penguasaan kartel

SAUDARA PENGARANG,

KENAIKAN harga barang sudah menjadi barah
terutama menjelang tahun baharu, Trend
kenaikan harga barang terutama barang runcit
dan keperluan harian kerap kali bertaku
semasa musim perayaan dan musim hujan.

Orang tengah dalam industri pertanian
dan penternakan seolah-olah kebal serta
sukar ‘disentub. Tambahan pula, mereka
mempunyai pelhagai alasan untuk menaikkan
harga sesuka hati.

Kerajaan harus melihat isu orang
tengah atau kartel dalam menguruskan
ranigkaian pemasaran produk pertanian dan
penternakan tempatan ini sebagai ancaman
terhadap ekonomi rakyat dan negasa.

Perbezaan haiga yang besar ini sudah tentu
dimanipulasikan oleh orang tengah yang
mahukan keuntungan berlipat kali ganda,
Bagi rakyat, kenaikan berganda ini tidak boleh
diterima sementelah ketika sernua dalam
kesempitan hidup,

Kerajauan perlit mencari kaedah supaya
orang tengah tidak memonopoli sesuatu
rantaian perniagaan terutama barangan
keperluan harian. Kalau boleh, pasarkan terus
dari kawasan ladang atau penternakan tanpa
melalui orang tengah dengan memperkasakan
kembali peranan Lembaga Pemasaran
Pertanian Persekutuan (FAMA) sebagai pusat
mengumpul hasil pertanian secara mega.

Selain itu, kerajaan disaran tidak mudah
tunduk atau menyerah kalah kepada orang
tengali yang seakin-akan memanipulasi
harga terutamanya barang kawalan, Kenaikan
sedikit memang wajar dipertimbangkan,
tetapi kalau sudah tidak masuk akal dan
berganda, memang; patut disckat dan tidak
dilayan.

Ini kerana peranan orang tengah atau
kartel dikhuatiri akan melumpuhkan pasaran
prodult pertanian tempatan kerana mereka
menguasai pasat raya dan mampu mengawal
turun naik harga di pasaran tempatan.

ABDUL HAMID
Temesloh, Pahang

KEWUWIUDAN kartel atau-orang tengsh menjadi
punca kenalkan harga barangan di pasaran.
- UTUSAN/MOHD. SHAHJEHAN MAAMIN

REGION: KL

Page 1 0of 2

SUMMARIES

KENAIKAN harga barang sudah menjadi barah terutama menjelang tahun baharu. Trend kenaikan harga barang terutama
barang runcit dan keperluan harian kerap kali berlaku semasa musim perayaan dan musim hujan. Orang tengah dalam industri
pertanian dan penternakan seolah-olah kebal serta sukar 'disentuh.' Tambahan pula, mereka mempunyai pelbagai alasan untub
menaikkan harga sesuka hati.

SABAH PENGEKSPORT TUNGGAL PERIKANAN MALAYSIA

Oleh Izwan Abdullah - Disember 9, 2021 @ 2:48pm

Sabah menjadi satu-satunya pengeksport bersih ikan di Malaysia dengan menyumbang RM2.01 bilion
atau 15.7 peratus setahun kepada Keluaran Dalam Negeri Kasar {KDNK) negeri. - Foto hiasan NSTP

KOTA KINABALU: Sabah menjadi satu-satunya pengeksport bersih ikan di Malaysia dengan
menyumbang RM2.01 bilion atau 15.7 peratus setahun kepada Keluaran Dalam Negeri Kasar (KDNK)
negeri.

Timbalan Ketua Menteri, Datuk Dr leffrey Kitingan, berkata ia sejajar kedudukan sektor perikanan
negeri yang mencapai lebih 100 peratus tahap sara diri.

Lebihan penggunaan hasil perikanan 25,477 tan metrik yang boleh dieksport direkodkan tahun ini
setakat Oktober laiu.

Bagaimanapun, kerajaan negeri merangka strategi jangka panjang bagi memastikan bekalan ikan
sentiasa mencukupi, termasuk mengurus sumber marin secara mampan melalui pembahagian zon
penangkapan ikan mengikut saiz vesel.

"Kita juga mengawal kuantiti dan kualiti hasil ikan untuk bekalan domestik dan eksport melalui
pengeluaran permit import dan eksport. Hingga November 2021, 75 syarikat pengeksport dan
pengimort berdaftar dengan Jabatan Perikanan Sabah," katanya.



Beliau menjawab soalan Datuk Dr Yusof Yacob (BEBAS-Sindumin) mengenai langkah kerajaan
memastikan bekalan makanan di Sabah sentiasa mencukupi pada Persidangan Dewan Undangan
Negeri {DUN) Sabah, hari ini.

Jeffrey yang juga Menteri Pertanian dan Perikanan negeri, berkata Jabatan Perikanan Sabah turut
menempatkan lebih banyak tukun tiruan untuk melindungi habitat ikan, pembiakan dan
meningkatkan populasi ikan dengan sebanyak 139 tukun dilabuhkan di sembilan lokasi seluruh negeri
pada tahun ini.

"Program memulihara ekosistem marin melalui aktiviti penanaman batu karang turut dilaksanakan
dengan ketika ini ada tiga syarikat aktif melaksanakan aktiviti propagasi batu karang," katanya.

TAK NAIKKAN HARGA IKAN PEKASAM

Mohd Amin Jalil, am@hmetro.com.my

Fatimah Awang bersama sebahagian produk ikan perkasam yang sedia dipasarkan. Foto Mohd Amin
Jalil.

Rembau: Seorang pengusaha ikan pekasam tidak bercadang menaikkan harga produk dijualnya,
walaupun beberapa barangan bagi memproses produk itu mengalami kenaikan.

Fatimah Awang, 57, dari Kampung Tanah Datar Gadong, Kota, dekat sini, berkata dia sedar jika
menaikkan harga produk berkenaan sudah tentu memberi kesan kepada pelanggan tetapnya.

"Memang kos proses ikan pekasam sudah meningkat berbanding sebelum ini terutama bahan
diperlukan seperti asam keping, cili dan garam serta bahan mentah lain.

"Bagaimanapun, setakat ini saya masih mahu mengekalkan harga sepeket RM5 kerana pelanggan yang
membeli dari kalangan orang tempatan sekitar daerah ini.

"Jika harga dinaikkan sudah tentu memberi kesan kepada mereka ketika kos sara hidup semakin
meningkat ketika ini," katanya ketika ditemui, hariini.

Pesara Lembaga Getah Malaysia (LGM) itu berkata, walaupun margin keuntungan diperolehnya
sedikit, dia berpuas hati kerana pelanggan tidak putus-putus mendapatkan produk dihasilkannya.



Fatimah yang turut mengusahakan ikan keli salai berkata, dalam sebulan dia mampu memasarkan ikan
pekasam mencecah 200 pek.

"Perniagaan ini diusahakan sebaik bersara daripada LGM dua tahun lalu bagi menampung keperluan
perbelanjaaan kehidupan keluarga.

"Resipi diperoleh daripada menantu, Khairil Hazmil Shahizan, 36, digunakan dengan sebaiknya kerana
saya tidak pernah menghadiri sebarang kursus membuat ikan pekasam.

"Ikan seperti tilapia, lampam, keli, patin dan jelawat diperoleh daripada anak, Mohd Ariffin Mohd
Yasin yang mengusahakan kolam ternakan ikan di kawasan seluas 0.8 hektar di kampung ini," katanya.

Menurutnya, ikan pekasam mengambil masa selama dua minggu untuk disediakan sebelum boleh
dibungkus dan dijual pada harga RM5 sepeket.

Katanya, selama seminggu, ikan ini akan diperap bersama garam dan asam keping kemudiannya
seminggu lagi diperap dalam beras telah digoreng.

"Ketika pandemik Covid-19, jualan memang terjejas sedikit namun, Alhamdulilah, kini jualan semakin
baik selepas sekatan rentas negeri dibenarkan dan ada orang tengah membelinya daripada saya.

"Perniagaan saya turut mendapat perhatian Jabatan Perikanan Negeri Sembilan yang membantu
membekalkan peralatan pembungkusan serta peti sejuk beku, baru-baru ini," katanya yang dibantu
suami, Mohd Yasin Mohd 5aid, 62. 2

PERUSAHAAN MADU KELULUT DI KAPIT, JANA PENDAPATAN LUMAYAN

i
Bermula dengan hanya dua log madu kelulut, seorang pengusaha produk itu di Kapit kini boleh
berbangga apabila terus mendapat permintaan yang tinggi. - Foto ihsan Richard Nyalau

KAPIT: Bermula dengan hanya dua log madu kelulut, seorang pengusaha produk itu di Kapit kini boleh
berbangga apabila terus mendapat permintaan yang tinggi.

Menurut Richard Nyalau, dia memulakan perusahaan itu bersandarkan minatnya untuk memulakan
perniagaan berasaskan produk tani.

Katanya, dia mula berjinak-jinak dalam perusahaan madu kelulut lima tahun lalu dengan membeli dua
log di Sarikei.

Kini, dengan pembukaan jalan raya yang menghubungkan Sibu terus ke Song dan Kapit, potensi untuk
mengembangkan perusahaan itu terus meningkat.

“Jadi, sebenarnya saya sudah melibatkan diri lima tahun lalu dan mula-mula dulu saya beli dua log ni
di Sarikei di rumah mentua pada waktu itu.

“Tetapi dulu susah sebab kita hanya ada akses bot ekspres ke Kapit namun sekarang dengan adanya
jalan raya (Jalan Sibu ke Kapit}) maka saya boleh terus mengembangkan perniagaan,” katanya ketika
ditemui di Astro AWANI di Kapit.



Ujar Richard, pada mulanya dia tidak pasti akan potensi pasaran perusahaan itu lebih-lebih lagi di
Kapit.

Ini kerana masyarakat lebih terbiasa dengan madu tualang yang hanya diperoleh di dalam hutan.

Bagaimanapun, dia tidak kenal erti putus asa dan meneruskan usaha untuk memperluaskan pasaran
dan memenuhi permintaan.

Kini, dia boleh berbangga kerana sudah memiliki tiga ladang madu kelulut termasuk dua di Kapit dan
satu di Sarikei.

Malah hasil madunya kini juga sudah mula dijual merentasi Laut Cina Selatan juga di Sabah.

Ujarnya, usaha ini pasti tidak akan berjaya tanpa bantuan daripada Jabatan Pertanian yang banyak
membimbingnya bagi menghasilkan lebih banyak stok madu kelulut.

Richard berkata, dia memulakan perusahaan itu bersandarkan minatnya untuk memulakan
perniagaan berasaskan produk tani. - Foto ihsan Richard Nyalau



Richard berkata, dia memulakan perusahaan itu bersandarkan minatnya untuk memulakan
perniagaan berasaskan produk tani. - Foto ihsan Richard Nyalau

“Sebenarnya saya banyak bertanya dan membuat rujukan dengan Jabatan Pertanian dan banyak
memberi bimbingan kepada saya.

“Saya turut menerima bantuan daripada pejabat Ahli Parlimen Kapit dan menerusi pejabat Dewan
Undangan Negeri (DUN) Bukit Goram, mereka juga memberi bantuan 24 log madu kelulut tambahan
kepada saya,” katanya lagi.

Selain itu, dia dan isterinya sebelum ini pernah menghasilkan produk hiliran seperti sabun muka hasil
daripada madu kelulut yang diusahakannya.

Namun penghasilan sabun muka itu terpaksa dihentikan semasa Perintah Kawalan Pergerakan (PKP)
berkuat kuasa pada 18 Mac tahun lalu.

Selain terus fokus memperluaskan pasaran dan memperbesarkan perusahaannya, Richard juga kerap
dipanggil untuk memberi khidmat bimbingan khusus kepada golongan belia yang ingin berjinak-jinak
dalam sektor pertanian.

Harapannya hanya satu, melihat sektor itu terus diperkasa dan mampu menyaksikan penyertaan
golongan belia di Kapit dan di seluruh Sarawak.

“Untuk rakan belia di luar sana, sebenarnya bila kita ada usaha pasti akan beroleh kejayaan.

“Tidak apa sektor yang diceburi baik perusahaan madu kelulut atau mengusahakan pertanin fertigasi,
sekiranya minat digabungkan dengan kesungguhan, ia pasti membuahkan hasil dan kejayaan yang
lumayan,” tambahnya.

